
RECENSIONS

VARGAS VASSEROT, Carlos, La actividad Cooperativizada y las
Relaciones de la Cooperativa con sus Socios y con Terceros, ed. Tomson
- Aranzadi, Navarra, 2006.

Co titulo “La actividad cooperativizada y las relaciones de la
cooperativa con sus socios y con terceros”, presentasenos un completo
estudio sobre algunhas das cuestions mais conflictivas e caracteristicas
destas sociedades de base mutualista.

A obra de Carlos Vargas Vasserot, Profesor Titular de Dereito mercantil
da Universidade de Almeria, ten a mellor das presentacions, xa que foi
galardoada co “Premio Arco Iris del Cooperativismo”, na modalidade
“Mejor Investigacion Cooperativa”, no sua XVI edicion.

Tratase dunha obra na que se analiza con profundidade o status xuridico
do socio cooperativistas ou socio comun, que se caracteriza por conter un
catalogo de dereitos e obrigas para os socios mais extenso que noutros tipos
sociais, motivado en boa parte polo recofiecemento dos chamados princi-
pios cooperativos. O autor analiza tamén as actividades econdmicas que
desenrola a cooperativa cos seus socios € con terceiros non socios.

Asi pois, dos tres tipos de relacions xuridico-econémicas que pode adoi-
tar un socio cooperativo, tanto da relacion estrictamente societaria, como da
relacion que xurde cando o socio actia como terceiro, realizando unha acti-
vidade externa a cooperativa, non xorden importantes problemas xuridicos,
sen embargo mais conflictiva e a relacion mutual. E por isto que o autor
centra o seu estudio nesta Gltima cuestion, pois certamente a relacion co-
operativa propiamente dita que € a que xurde do desenvolvemento da acti-
vidade cooperativa ou cooperativizada polos socios para a consecucion do
obxecto social, constitie unha cuestion nuclear do Dereito cooperativo, de
gran transcendencia practica.

Para levar a cabo este estudio dividise o libro en cinco capitulos. Come-
za por un analises, que o autor considera imprescindible como punto de
partida para unha adecuada comprension do tema obxecto de estudio, do
complicado panorama lexislativo do Dereito cooperativo do noso pais e
abordar o conflictivo tema da natureza xuridico da cooperativa e do seu
caracter societario, xa que ambas cuestion, inciden —se ben en distinta me-
dida- no réxime xuridico aplicable & actividade interna e externa das coope-
rativas.

Una vez expostas estas cuestions o nucleo do traballo céntrase no estu-
dio da mutualidade, a actividade cooperativizada e o estatuto xuridico do
socio. Especialmente interesante e o andlise que realiza o autor da obriga e
0 dereito do socio de participar na actividade cooperativizada, ¢ na deter-
minacion da natureza xuridica que xurde desa participacion econéomica no
desenrolo do obxecto social da cooperativa. O longo do capitulo segundo
do libro analizanse os dereitos politicos, de informacion, econémicos ¢
doutro tipo que ten o socio da cooperativa, asi como as distintas obrigas
que adquire 6 mesmo.

Para completar o tratamento da natureza xuridica das relacions
mutualistas ou cooperativas diferencia o autor, nos capitulos terceiro e
cuarto, cando se realizan no marco das cooperativas de consumo ¢ de
comercializacion, e cando no marco das cooperativas de produccion.

Aparte das importantes diferencias estructurais que existen entre estas
clases de cooperativas, a razén do estudio separado destas ultimas debese 6
recofiecemento expreso que o lexislador estatal e a grande parte dos auto-
némicos fixeron da natureza societaria da relacion que une 6 socio traballa-
dor coa cooperativa.

Sen embargo, o autor non deixa de tratar o estatuto global do socio da
cooperativa porque a relacion xuridica interna que nace entre 0s socios € a
sociedade vefien configuradas por todos os dereitos e as obrigas dos que
son titulares os socios.

A monografia termina analizando a actuacion da cooperativa con
terceiros non socios, na que hai que distinguir os actos preparatorios e
instrumentais e os actos referidos a actividade cooperativizada, que adoitan
estar limitados legalmente na stia contia, a lo menos na teoria, para protexer
a mutualidade da cooperativa. Estes limites da actuacién con terceiros
analizanse nas distintas clases de cooperativas tanto na normativa
cooperativa, como na normativa fiscal.

Carlos Vargas pon de manifesto que hoxe en dia atopamonos ante un
proceso de flexibilizacion legal en canto aos limites da actividade con
terceiros, producindose unha crises do principio de mutualidade que afecta
a esencia mesma do cooperativismo. Por este motivo analizase no libro con
gran rigor este principio de mutualidade.

O autor, o longo do libro fai un estudio comparado da lexislacion
cooperativa en Espafia, pofiendo especial atencion a lexislacion andaluza.
Todo o dito desta obra, da que brevemente damos conta nestas lifias, pon de
manifesto que non solo constitue un punto de referencia para o estudio e
difusién do Dereito cooperativo, senéon que € un traballo que servird para
resolver as multiples dubidas que no practica xorden en torno as relacion da
cooperativa cos seus Socios € cos terceiros.

M? Rocio QUINTANS EIRAS

PITA GRANDAL, A.M?. (Dir.): Cuestiones tributarias de la empresa
familiar, Madrid-Barcelona, Marcial Pons, 2006, 339 paxinas.

Os profesores de Dereito Financeiro e Tributario da Universidade de
Vigo preséntannos nesta monografia, baixo a direccion da profesora Pita
Grandal, un interesante estudio do réxime tributario e as problematicas
fiscais vencelladas & empresa familiar nos momentos actuais. A obra
estrutirase en seis capitulos ao longo dos que se trata: o concepto de
empresa familiar, o desenrolo da actividade econémica pola empresa
familiar, a titularidade dunha empresa familiar, a organizacion das
empresas familiares con especial referencia &s sociedades holding ¢ a
transmision gratuita da empresa entre familiares. Compre destacar a
metodoloxia elixida onde se presentan as diversas cuestidns que se
plantexan en cada un dos ambitos estudados, o que leva ao traballo moito
mais ala de plantexamentos teodricos ¢ o dota dunha vision e utilidade
practicas eloxiables e indiscutibles.

No primeiro capitulo a profesora Pita Grandal aborda o concepto da
empresa familiar. Como adianta o profesor Simon Acosta, no Prélogo, a
empresa familiar ¢ s6 unha creacion legal de contornos arbitrarios, froito de
compromisos politicos dirixidos a eliminar ou mitigar alguns dos efectos
econdmicos indesexables que provocan certos impostos. A profesora Pita
destaca o papel das empresas familiares no tecido econdémico espaiiol e as
especiais circunstancias que concorren nas empresas familiares. Estas
empresas alcanzan unha porcentaxe moi destacada do PIB ainda que moi



190 Recensions

poucas delas acadan a segunda ou terceira xeneracion. A delimitacion
conceptual xuridica ou econdomica da empresa familiar € absolutamente
imprecisa e deriva da mesma organizacion social e econdomica. Non existe
un concepto xuridico de empresa familiar ainda que existen alguns textos
nos que se definen unha serie de caracteristicas que concorren na maior
parte das empresas familiares. A partir de aqui, poderiase falar dunha
microempresa familiar e unha empresa familiar media ou grande.

Os problemas que afectan 4 empresa familiar céntranse en tres piares: o
control da propiedade, o control da direccion e a continuidade da empresa.
A empresa familiar ¢ dificil de delimitar respecto das PEMES e vese
afectada polas diferentes ramas do ordenamento xuridico. No Dereito
Tributario a doutrina centrouse na analise do réxime tributario do
patrimonio empresarial da familia, a tributacion dos rendementos obtidos
polos membros da familia e os problemas fiscais da sucesion na empresa.
Existen diversos factores a considerar na analise tributaria da empresa
familiar coma a existencia de vinculos intuitu personae, a existencia dunha
comunicabilidade econdémica entre socios e a sociedade e a intencion da
continuidade da propiedade e a xestion dentro da familia. A esencia da
problematica dende a Optica xuridica sitiase no réxime ou réximes
xuridicos que resulten aplicables & empresa familiar. Con estas bases, a
cuestion do concepto ou definicion €, en certo xeito, irrelevante tanto
porque seria dificil elaborar un concepto de empresa familiar capaz de
subsumir as diferentes situacions que son relevantes para o ordenamento,
coma tendo en conta a constante evolucion do Dereito e o seu labor de
resposta 4 realidade social de cada momento.

Os fins extrafiscais dos tributos afectan ao réxime tributario das
empresas familiares. A partires do principio de capacidade econdmica,
entendido en termos de solidariedade, os fins da politica econdémica e social
poden xustificar a incorporacioén ao ordenamento de normas con finalidade
extrafiscal vencelladas 4 empresa familiar, no senso dos preceptos da Lei
do Imposto sobre o Patrimonio das Persoas Fisicas e a Lei do Imposto
sobre Sucesions e Doazons. Para elo, como destaca a profesora Pita, tan s6
nos debemos fixar nos datos acerca do papel que desempefian actualmente
as empresas familiares na nosa sociedade. A incidencia da empresa familiar
na economia dos Estados ¢ consecuencia da presenza da familia na
sociedade e, neste ambito, liberar aos titulares das empresas familiares do
gravame sobre o patrimonio empresarial podese comprender coma unha
manifestacion da utilizacion do sistema tributario con fins de fomento do
emprego e da economia.

No segundo capitulo o profesor Rodriguez Marquez ocupase do
tratamento da titularidade da empresa familiar dende a perspectiva
xuridico-tributaria. O Imposto sobre o Patrimonio somete a tributacién os
bens a titularidade dos bens e dereitos que conforman unha empresa
familiar. Tratase dun Imposto actualmente cedido 4s Comunidades
Auténomas e en Navarra e o Pais Vasco, conforme aos réximes tributarios
do Concerto e Convenio Econdémico, o Imposto sobre o Patrimonio réxese
polas suas lexislacions especificas. Se a empresa familiar reviste forma
societaria, o seu patrimonio non se verd afectado por este tributo. Son
suxeitos pasivos as persoas fisicas titulares dos bens pero diferéncianse
duas formas de suxeicion ao imposto: a obrigacion persoal que afecta as
persoas que teflan a sua residencia habitual en territorio espafiol e a
obrigacion real que so6 se aplica 4s persoas fisicas non residentes. Os
primeiros tributan no noso pais pola totalidade do seu patrimonio neto con
independencia do lugar onde estean situados os bens e podan exercitarse os
dereitos, namentres que os segundos s estan suxeitos polos bens e dereitos
que estean situados, poidan exercitarse ou deban cumprirse no territorio do
noso Estado.

Unha cuestion interesante refirese a determinacion da residencia
autonomica dos suxeitos pasivos do Imposto sobre o Patrimonio para o que
se deben aplicar as normas contidas na Lei reguladora do financiamento
autonémico. Mais ald disto, a normativa do Imposto do Patrimonio
establece as normas para a atribucion dos bens e dereitos aos suxeitos
pasivos do Imposto e a atribucion no caso de matrimonio. A base
impofiible do imposto estd constituida polo patrimonio neto do suxeito
pasivo e para a sua valoracion cémpre aplicar as normas Xenerais €
particulares establecidas na normativa do tributo. Na base liquidable do
imposto destacan as competencias normativas das Comunidades
Auténomas derivadas da cesion do tributo. Asi mesmo a determinacion do
devengo do Imposto presenta unha enorme importancia porque determina
cales son os bens e dereitos que conforman o patrimonio. Na obtencioén da
cuota tributaria hai que considerar determinados limites orientados a evitar
unha imposicidon persoal con efectos confiscatorios, asi coma as posibles
deducions e bonificacions. Dentro dos beneficios fiscais previstos no
Imposto sobre o Patrimonio que tefien virtualidade con relacion as
empresas familiares podemos destacar: a) a exencion regulada no artigo
4.0ito.Un da Lei do Imposto sobre Patrimonio, referida aos bens e dereitos
das persoas fisicas necesarios para o desenrolo da sua actividade
empresarial ou profesional, sempre que esta actividade se exerza de forma
habitual, persoal e directa e b) a exencidn do artigo 4.0ito.Dous da Lei do

Imposto sobre Patrimonio para determinadas entidades, como poden ser
sociedades familiares, con ou sen participacion en mercados organizados.
Polo demais, non podemos esquecer que o Imposto sobre Bens Inmobles
grava especificamente a titularidade dos bens inmobles. Na normativa deste
tributo atopamos un bonificacion en cuota do 90 % para os inmobles que
constitian o obxecto da actividade de empresas de urbanizacion,
construcion e promocion inmobiliaria.

O profesor Fernandez Lopez incide, no terceiro capitulo, no desenrolo
da actividade econémica pola empresa familiar e as implicacions tributarias
que se derivan do mesmo. Cando a empresa familiar ¢ individual, de
maneira que unha persoa fisica realiza unha actividade econémica por
conta propia sen adoptar forma societaria algunha, os seus beneficios
calificanse coma rendementos de actividades economicas e quedan
sometidos ao Imposto sobre a Renda das Persoas Fisicas. As rendas
procedentes do arrendamento ou compravenda de inmobles e o usufruto da
empresa presentan determinadas peculiaridades que merecen unha
regulacion especial no Imposto. Na atribuciéon dos rendementos en caso de
matrimonio existe unha descordinacién con relacion a normativa do Codigo
Civil. No que atinxe aos elementos probatorios que serven para demostrar a
atribuciéon a 4&mbolos dous conxuxes dos rendementos da actividade
econdmica, existen diferentes pronunciamentos dos Tribunais Superiores
de Xustiza nos que atopamos unha lifia de flexibilizar a proba da
titularidade da actividade econémica. En canto as comunidades de bens, a
Lei do Imposto sobre a Renda das Persoas Fisicas considera que poden
obter rendas sometidas a gravame e a solucion do ordenamento tributario
neste ambito consiste en atribuir as rendas percibidas por estas entidades as
persoas fisicas que pertenzan 4s mesmas. A norma tributaria establece
diferentes regras que son utiles 4 hora de determinar a renda atribuible aos
participes das comunidades de bens, como se atribue esa renda aos
membros das comunidades de bens ou sociedades civis e que tipo de
obrigas de informacion recaen sobre as entidades en réxime de atribucion
de rendas. Outras normas tributarias especificas que hai que ter en conta
con relacidon as empresas familiares individuais son: a) a consideracion dos
elementos patrimoniais coma afectos a unha actividade econdémica e o seu
réxime xuridico, b) a determinacion da base impoiiible do Imposto sobre a
renda das Persoas Fisicas onde, xunto coa determinacion directa (normal ou
simplificada), ¢ posible, sempre que se respecten as limitacidns normativas,
acudir a un réxime de determinacion obxectiva, c) a responsabilidade das
débedas tributarias derivadas do exercicio dunha actividade econémica con

bens familiares e d) as reducions e deducions, xerais ou especificas, a que
tefien acceso as empresas familiares individuais.

Polo que se refire 4 empresa familiar societaria, salvo as sociedades
civis que tributan no Imposto sobre a Renda das Persoas Fisicas polo
réxime de atribucion de rendas, todalas demais rendas societarias quedan
suxeitas ao Imposto sobre Sociedades. Neste tributo, as relacions familiares
ou de parentesco constitien unha das circunstancias que se toma en
consideracion pola normativa para definir as operacions vinculadas. A
normativa do Imposto sobre Sociedades contén un beneficio fiscal
especifico que permite a amortizacion libre do inmobilizado material e
inmaterial das entidades que tefian a calificacion de explotacions
asociativas prioritarias de acordo coa Lei 19/1995, de 4 de xullo, de
Modernizacion das Explotacions Agrarias. Mais ald disto, o profesor
Fernandez Lopez inclie, solventando as diferentes cuestions que se
plantexan, cales son os beneficios fiscais a que ten acceso unha empresa de
reducida dimension como poderia ser unha empresa familiar. Polo demais,
o capitulo remata recordandonos que ademais do Imposto sobre a Renda
das Persoas Fisicas ¢ o Imposto sobre Sociedades, hai que ter en conta a
normativa relativa ao Imposto sobre Actividades Econdmicas coma
imposto que grava o mero exercicio da actividade econémica e, polo tanto,
que tamén pode referirse as empresas familiares.

No capitulo cuarto a profesora Ruiz Hidalgo responde as diferentes
cuestions que se plantexan en canto & organizacion das sociedades
familiares e as stas implicacions tributarias. Neste apartado faise unha
especial referencia as sociedades holding que, en ocasions, se configuran
coma un vehiculo apto para pasar dun modelo de empresa familiar
estruturado mediante a participacion de distintas persoas fisicas integrantes
do grupo familiar nunha serie de sociedades, a unha sociedade holding na
que participan estas persoas ¢ aquela sociedade se converete en participe
directa doutras sociedades. No noso ordenamento a sociedade holding ¢
sinénimo dun grupo de sociedades no que a sociedade dominante dirixe e
xestiona 4s demais mediante a participacion no capital das mesmas. A
sociedade familiar holding non é obxecto dun tratamento especifico no
Imposto sobre Sociedades. O grupo familiar debe cumprir certos requisitos,
establecidos na normativa do Imposto sobre Patrimonio, con relacion 4 sta
participacion na sociedade holding para acceder aos beneficios fiscais
recollidos no Imposto sobre o Patrimonio e no Imposto sobre Sucesions e
Doazoéns. Igualmente, sempre que se cumpran certas condicions
establecidas na normativa do Imposto sobre Sociedades, a sociedade
holding familiar pode acceder a determinados beneficios fiscais coma: a

deducién pola dobre imposicion de dividendos que se produce polo reparto
de dividendos das sociedades do grupo, a deducién por dobre imposicion
polos beneficios repartidos por vias diferentes aos dividendos ou a
deducion para evitar a dobre imposicion de plusvalias derivadas da
transmision das participacions.

En segundo lugar tratase o réxime de consolidacion fiscal que se aplica
a aquelas sociedades que se configuren xuridicamente a través da figura do
grupo. O réxime aplicase de maneira automatica polo feito de que asi o
acorden as sociedades integrantes do grupo e existen diferentes requisitos
que deben cumprir as sociedades holding e as sociedades dependentes para
poder aplicar o réxime. Non se descoidan tampouco os interrogantes que se
presentan con relacion: aos obrigados tributarios no réxime, 4 renuncia ao
mesmo, a determinacion da base impoiiible e a cuantificacion tributaria, os
beneficios fiscais, as obrigas de informacion ou os efectos da perda do
réxime e a extincion do grupo fiscal. En conexion con este apartado,
atopamos unha analise das principais cuestions referidas a reestruturacion
empresarial necesaria para crear unha sociedade holding que se materializa
nunha serie de operacions societarias diversas que dependen da situacion de
partida na que se atope o grupo. As operacions de reorganizacion mais
habituais son as fusions, escisions e aportacions non difieirarias de ramas de
actividade ou por canxe de valores. Tales operacions son obxecto dun
réxime especial no Imposto sobre Sociedades que permite diferir o pago do
imposto. O estudo das diferentes operacions, as diferenzas entre elas e a
aportacion de solucions con relacién as mesmas e o seu réxime tributario
son resoltas pola doutora Ruiz a partires dunha so6lida base normativa,
xurisprudencial e doutrinal onde se conclue este apartado da monografia.

O quinto e ultimo apartado do libro dedicase, de mans do profesor
Aneiros Pereira, ao estudo da transmision gratuita da empresa entre
familiares. Dentro do ordenamento tributario, o tributo que grava a
transmision gratuita da empresa entre familiares ¢ o Imposto sobre
Sucesions e Doazons. E isto independentemente de que a transmision sexa
inter vivos ou mortis causa. Con caracter xeral, o tributo debe satisfacerse
por parte dos adquirentes da empresa e suxéitanse as adquisicions que
realicen as persoas fisicas residentes no noso pais, con independencia do
lugar no que se atopen os bens ou dereitos. Na normativa do tributo tamén
se regula a obrigacion real de contribuir, de maneira que tamén se suxeitan
as adquisicidons gratuitas sobre bens e dereitos que estiveran situados ou
puidesen exercitarse no territorio espafiol e que realizaran persoas non
residentes no noso pais. Con estas bases, éntrase a indagar na
determinacion da base impoiiible do Imposto e solucionar as cuestiéns mais

controvertidas con relacion 4 mesma. Doutra banda na normativa do
Imposto sobre Sucesions e Doazons existe unha bonificacion para
determinadas transmisions hereditarias de empresas familiares. Tratase
dunha reducion do 95% do valor da empresa, negocio ou participacions
para as transmisions mortis causa a favor do conxuxe, descendentes ou
adoptados da persoa falecida nas que estivese incluida unha empresa
individual ou un negocio profesional ou participacions en entidades que
estean exentas no Imposto sobre Patrimonio. As diferentes problematicas
atinentes 4 mesma e os seus requisitos son abordadas polo doutor Aneiros
aportando unha dptica eminentemente practica do particular, con reiteradas
alusions & doutrina e xurisprudencia na materia que mantefien a interese
pola lectura e axudan na resolucion das cuestions que se suscitan neste
ambito. Ademais, moitas das Comunidades Auténomas, na medida en que
contan con capacidade normativa para regular as reducions do Imposto
sobre Sucesions e Doazons, exercitirona ampliando a porcentaxe da
reducion nuns casos ¢ flexibilizando os requisitos da Lei estatal noutros.
Asi podemos cofiecer cal ¢ o beneficio en funcion da Comunidade
Auténoma que nos interese.

De igual xeito, a normativa do Imposto sobre Sucesions e Doazons
acolle unha reducion do 95% nos casos de transmision de participacions
inter vivos, en favor do conxuxe, descendentes ou adoptados, dunha
empresa individual, un negocio profesional ou de participacions en
entidades do doante aos que sexa de aplicacion a exencion regulada no
apartado oitavo do artigo 4 da Lei reguladora do Imposto sobre Patrimonio.
A diferenza dos supostos de transmision por causa de morte da empresa,
negocio ou das participacions cando se trata de infer vivos, a reducion non
se aplica a ascendentes nin colaterais. Tamén para este beneficio nalgunhas
Comunidades Auténomas se estableceu unha normativa especial conforme
as suas facultades normativas neste senso. Finalmente, atopamos resoltos
os principais interrogantes referidos as reducidons pola transmision de
explotacions agrarias que se amparan na Lei de Modernizacion das
Explotacions Agrarias.

A monografia na que agora nos detemos estd chamada a ser un
instrumento bdasico de traballo para os empresarios, profesionais ou
estudosos interesados no cofiecemento do réxime tributario da empresa
familiar. A metodoloxia empregada, sobre a base do plantexamento e
resolucion das cuestions que se presentan nos diferentes tributos que
inciden na esfera da empresa familiar, serve a unha lectura facil e incitante
da obra. Pero, sobre todo, constitie unha gran axuda perante as dibidas que
sempre se nos suscitan & hora de crear, xestionar ou asesorar sobre as

posibilidades outorgadas polas normas tributarias a empresa familiar. A
partires de aqui, non queda menos ca agradecermos e celebrarmos a
orientacion practica do traballo conxunto que contribie, sen dubida
algunha, a unha comprension mais sinxela dos permanentes interrogantes
vencellados 4 empresa familiar no eido tributario.

Luis Miguel MULEIRO PARADA

FERNANDEZ LOPEZ, R.L.: Régimen tributario de las Comunidades de
Montes, Madrid, Lustel, 2006, 345 paxinas.

Na presente obra, o profesor FERNANDEZ LOPEZ aborda a problematica
que se suscita en torno ao réxime tributario dunha forma de propiedade
comunitaria da terra tan peculiar coma ¢ a das Comunidades de Montes
Vecifiais en Man Comun e que presenta un enorme interese para a nosa
Comunidade Autéonoma. Nesta obra pioneira na analise do tema, pois as
CMVMC foran estudiadas dende o Dereito Administrativo e Privado, pero
non dende a perspectiva do Dereito Tributario, o autor non se limita a expor
o réxime tributario das CMVMC senén que ofrece propostas de lege
ferenda, en vistas a mellorar a regulacion vixente dende o punto de vista da
xustiza tributaria e a racionalidade.

A obra estructirase en catro capitulos precedidos dunha breve
introduccion.

No primeiro capitulo analizase a natureza xuridica das CMVMC asi
coma 0s seus caracteres esenciais. Neste senso, ¢ importante sinalar que as
caracteristicas singulares do monte vecifial, obxecto da copropiedade e
sobre o que se constitie a comunidade, van ter unha incidencia directa na
configuracion do réxime xuridico privado da comunidade en man comun
(gesammte Hand). Asi, as agrupacions que se constitien en torno a este
elemento patrimonial, presentan a natureza xuridica propia das
comunidades de tipo xermanico. Disto derivanse os seguintes elementos
definitorios, en todo punto contrapostos as notas tipicas da comunidade
romana. En primeiro lugar, a propiedade privada e, 4 sua vez, colectiva
sobre o monte veciflal, derivada da ausencia de cuotas ideais atribuibles aos
coparticipes. En segundo lugar, o vinculo persoal entre os comuneiros, que
vai mais lonxe da simple cotitularidade real sobre a cousa comun,
relegando a un segundo plano a relacion real de cada comuneiro con dito
obxecto, a diferencia do que ocorre nas comunidades de tipo romano nas
que a cotitularidade sobre a cousa comun ten un fundamento puramente

econdémico, primando a vision individualista e exclusivista da propiedade.
O autor preocupase neste momento de incidir na ausencia de personalidade
xuridica destas colectividades, por ser esta a principal razén alegada
durante moitos anos para escapar a calificacion de suxeito pasivo polo
Imposto sobre Sociedades. A terceira nota que caracteriza a este tipo de
comunidades é o seu cardcter tendencialmente duradeiro e estable no
tempo, por mor do seu destino que non € outro cd aproveitamento colectivo
do monte vecifial. Esta caracteristica acentuase polo feito de que os
comuneiros carecen de capacidade para constituir, transformar ou extinguir
a comunidade. O profesor FERNANDEZ LOPEZ insiste na intima relacion
existente entre as notas definitorias da comunidade, ¢ aquelas propias do
monte vecinal sobre o que a mesma se constitile, € que son os caracteres
exorbitantes propios dos bens de dominio publico, a saber, indivisibilidade,
inalienabilidade, imprescritibilidade e inembargabilidade.

Dentro do mesmo capitulo referido as notas definitorias destas
agrupacions vecifiais, analizase unha cuestion na que se deberia reparar a
hora de establecer o réxime tributario das mesmas. Referimonos a
posibilidade de calificalas como entidades carentes de animo de lucro.
Estas agrupacions constituironse frecuentemente ao marxe dun acordo ou
pacto entre dous ou mais persoas para pér en comun bens, difieiro ou
industria co obxecto de partir posteriormente as ganancias, como si
acontece, pola contra, nas comunidades negociais ou societarias. Esta orixe
forzosa e non convencional das CMVMC parece levarnos, de entrada, a
negar o animo lucrativo nas mesmas. Nembargantes, profundando un pouco
mais no tema, o profesor entende que a resposta & referida cuestion se atopa
na posicion adoptada por cada comunidade nos Estatutos ou nos acordos
tomados ao respecto pola sua Asemblea Xeral. Atendendo a isto, e dacordo
coa normativa galega e asturiana, os rendementos producidos polo monte
poden destinarse a tres fins diferentes, un dos cales ¢ a sua efectiva
distribucion entre os comuneiros. Para FERNANDEZ LOPEZ, sO neste caso
caberia rexeitar o calificativo de entidade sen animo de lucro para as
CMVMC. Nos demais casos, a saber, cando os rendementos se destinen a
sufragar obras ou servicios comunitarios con criterios de reparto
proporcional entre os diversos lugares ou aldeas 4s que pertence o monte
vecifial, ou inversions directas que melloren ou protexan o seu uso social,
seria posible calificar a estas agrupacions vecifiais coma entidades sen fins
lucrativos. Para o autor, o feito de que estas entidades se orienten 4
consecucion dun beneficio co fin de ser repartido, deberia condicionar o
seu réxime tributario, polo que critica a actitude adoptada polo lexislador
estatal cando se decantou, entre as dias opcions que o ordenamento ofrece

para a tributacion dos beneficios destas colectividades, opcions, por certo,
non exentas de controversias (tributacion no IS ou no réxime de atribucion
de rendas no IRPF), pola tributacion no IS, cun réxime especial que se
limita a establecer unha reducciébn na base impoiiible, pola que se
discrimina aos lucros destas colectividades en funcion do seu destino. Neste
senso, parece que as normas tributarias non tiveron en conta a unidade de
criterio que debe informar ao ordenamento xuridico e que aconsellaria a
aquelas respetar a funcion social e os caracteres peculiares que caracterizan
a estas agrupacions no ambito privado.

Enlazando con todas estas cuestions, o capitulo segundo estudia o
tratamento que a normativa sobre a renda outorga a&s CMVMC. Asi,
atopamos unha parte referida ao IS como tributo a soportar polas CMVMC,
outra referida ao IRPF como gravame que recae sobre os comuneiros, ¢
unha ultima que se ocupa dos montes vecifais dende a optica do Imposto
sobre o Patrimonio.

Polo que respecta ao IS, o autor dedica unha primeira parte 4s cuestions
subxectivas do mesmo. Como dixemos mais arriba, os rendementos destas
agrupacions vecifiais tributan polo IS se ben, someténdose a unhas regras
especificas na determinacion da base impoiiible. Esto € asi por decision do
lexislador coa aprobacion da Lei 50/1998, de 30 de decembro, cando,
apartandose por completo do concepto civil de personalidade xuridica,
considera que estas colectividades gozan da estructura organizativa
necesaria e da capacidade contributiva suficiente, coma para que o feito
impofiible do IS se realice respecto a elas, dunha maneira diferenciada do
presuposto de feito que xera a obrigacion tributaria das persoas fisicas que
as compoiien. Sen embargo, isto non foi sempre asi, e ata esa data, tales
rendementos atribuianse con arreglo ao artigo 10 da Lei do IRPF, aos
comuneiros que soportaban o imposto individual e persoal que pola sta
natureza lles correspondia (IRPF, IS, ou, eventualmente, IRNR). Dentro
das cuestions subxectivas, concédese unha particular atencidén ao réxime de
responsabilidade tributaria dos comuneiros ¢ dos membros da Xunta
Rectora (organo de representacion da CMVMC, a través do cal, aquela
realiza actos ou negocios xuridicamente validos e eficaces), a partir da
condiciéon de suxeito pasivo da ultima no IS, tendo en conta a gran
incidencia da reforma producida pola Lei 50/1998, anteriormente citada,
neste ambito. Conclue o profesor que debe ser o artigo 42.1.a) da Lei Xeral
Tributaria, a disposicion & que temos que acudir para determinar os efectos
xuridicos vencellados, dende o punto de vista da responsabilidade, a
conducta ilicita non s6 da Xunta Rectora, senén tamén dos seus asesores
externos e dos membros da Asemblea Xeral. E serd o artigo 42.1.b) LXT, a

disposicion na que a Administracion tributaria se podera basear para dirixir
a accion de cobro a cada un dos comuneiros, cando o presuposto da
responsabilidade non tefia a sua orixe nun ilicito tributario pola comunidade
de montes. Nesta orde de cuestiéns, tamén se resolve a atinente a
regulacion da responsabilidade derivada das obrigacions tributarias
pendentes nos casos excepcionais nos que se produza a desaparicion da
comunidade de montes. Tal responsabilidade tera que ser analizada & luz de
artigo 40.4 LXT, e non do 42.1.b) da mesma lei, diferenciandose ambos en
que o primeiro presupén a disolucion da entidade debedora. En
consecuencia, entende o profesor que tal suposto non ¢ propiamente de
responsabilidade tributaria, senén simplemente de sucesion ou transmision
legal da débeda a un terceiro, xa que a institucion da responsabilidade
supon a existencia dun terceiro titular da débeda que se pretende garantir,
requisito que non se da no suposto contemplado, xa que o debedor principal
disolveuse e, conseguintemente, extinguiuse.

Despois de tratar as cuestions subxectivas do IS en relacion &s
CMVMC, abdrdanse os aspectos materiais do mesmo (beneficio contable e
base impoiiible) tamén en referencia a estas agrupacions vecifiais. A este
respecto, son resaltadas as rixideces que a normativa do imposto presenta
de cara o calculo do beneficio contable e da base impoiiible para este
peculiar tipo de entidades. Asi, destaca como a estricta aplicacion do Plan
Xeral de Contabilidade conduce a perxuizos inxustificados derivados
basicamente do descofiecemento da realidade econdémica especifica do
ciclo forestal. FERNANDEZ LOPEZ propon de lege ferenda algunha das
seguintes opcions para paliar os defectos vencellados & aplicacion da
normativa referida a estas agrupacions vecifais:

- A adaptacion do PXC vixente 4as singularidades productivas e
econdémicas do MVMC.

- A creacion dun plan sectorial contable para o sector forestal que
contemple os custos reais aparellados aos turnos de corta de cada
especie arborea.

- O establecemento de gastos deducibles especificos na base impoiiible
e medidas adicionais que permitan o disfrute efectivo do instrumento
de compensacion de bases impofiibles negativas.

Pero a proposta que se considera mais urxente € a creacion de incentivos
tributarios especificos que fomenten os valores medioambientais e as
funcions socio-colectivas da riqueza forestal pertencente a estas
agrupacions vecinais. Ao disfrute de tales incentivos deberia ir aparellado

unha serie de comportamentos polo suxeito pasivo beneficiario dos
mesmos, de maneira que se axustaria a fiscalidade forestal ao resultado
ambiental acadado con tales conductas.

Por ultimo, e en relacion ao IS, tratanse os aspectos formais do mesmo,
ocupandose o autor de analizar os supostos nos que nacera a obrigacion de
presentar declaracion-liquidacion pola CMVMC, e referindose, igualmente,
as obrigas de realizar pagos fraccionados, practicar retenciéns sobre os
beneficios distribuidos aos comuneiros e darse de alta no indice de
entidades da Delegacion Estatal da Administracion Tributaria
correspondente ao seu domicilio fiscal.

A outra grande parte do capitulo segundo dedicase ao tratamento
outorgado polo IRPF as rendas distribuidas aos comuneiros pola CMVMC.
Como paso previo, son expostas as condicidéns necesarias para a
adquisicion da condicion de comuneiro. Neste punto, destaca a
minuciosidade da normativa autonomica de Galicia e Asturias fronte a
parquedade da regulacion estatal, que, tras proclamar que a titularidade
dominical do monte lle corresponde aos vecifios que integren en cada
momento o grupo comunitario (artigo 2.1 da Lei estatal 55/1980, de 11 de
novembro, sobre o réxime dos MVMC), se limita a sinalar que, se na fase
de aprobacién dos Estatutos da comunidade se suscitase algunha
controversia sobre o dereito a pertencer a aquela, dito conflicto resolverao o
Xulgado con caracter provisional, reservando 4s partes o exercicio das
accions que correspondan. Maior interese presenta pois a regulacion
autonomica, que vén colmar as lagoas da estatal. Asi, establece a nosa
normativa que son cotitulares do dereito a4 propiedade privada e colectiva
sobre o monte comunal, os vecifos titulares de unidades econdmicas, con
casa aberta e residencia habitual nas entidades de poboacion &s que
tradicionalmente estivese adscrito o seu aproveitamento, € que, vefian
exercendo, segiin os usos e costumes da comunidade, algunha actividade
relacionada con aqueles (artigo 3.1 da Lei galega 13/1989, de 10 de
outubro, de MVMC). Pero estes elementos definitorios do cotitular do
dereito a propiedade sobre o monte comunal, non son mais que a referencia
a ter en conta polas disposicions estatutarias 4 hora de fixar os requisitos de
atribucion da cualidade de comuneiro (artigo 16.1 LGA-MVMC), sendo
pois a vontade social da agrupacion vecifial, a que fixe as condicions para
adquirir a condicion de comuneiro. Sendo a regulacion autonémica moito
mais completa ca estatal, necesita dun labor interpretativo, en moitos dos
seus termos, que o autor da obra resolve con pulcritude.



Recensions 201

O capitulo segundo conclie coa analise das CMVMC dende a
perspectiva do Imposto sobre o Patrimonio. Compre destacar que o
lexislador non reparou nas caracteristicas peculiares destas colectividades,
quedando os bens e dereitos das mesmas fora da suxeicion ao imposto. Esto
¢ debido as razéns seguintes. Dunha banda, a ausencia dun “réxime de
atribucion de bens e dereitos” da comunidade aos comuneiros como
solucion xuridica equivalente ao “réxime de atribucion de rendas” xunto
coa remision que a Lei do IS realiza ao Dereito Privado para determinar a
titularidade dos bens e dereitos que constitiien a masa activa do patrimonio
neto. Doutra banda, o feito de que se require a cualidade de persoa fisica
para ser suxeito pasivo do imposto e a imposibilidade de atribuir
xuridicamente aos comuneiros a titulo individual os bens e dereitos da
comunidade de montes.

As CMVMC son contempladas dende a dptica da imposicion indirecta
no terceiro capitulo, no que distinguimos duas partes. A primeira, refirese
as operacions realizadas no trafico patrimonial civil polas comunidades de
montes, sometidas ao Imposto sobre Transmisions Patrimoniais e Actos
Xuridicos Documentados (ITPAXD), mentres a segunda, analiza as
operacions realizadas por estas colectividades no trafico mercantil e
gravadas polo Imposto sobre o Valor Engadido (IVE).

Polo que atinxe ao ITPAXD, analizanse cada unha das tres modalidades
en relacion & CMVMC, prestando unha especial atenciéon ao gravame
sobre Operacions Societarias, a proposito da constitucion e disolucion das
CMVMC. Con relacion a este suposto, o autor estudia a posibilidade destas
entidades para ser suxeitos pasivos. Para elo, precisariase de dous
requisitos. Por un lado, que a comunidade se constituira por acto inter
vivos. Por outro, que a mesma realice unha actividade empresarial. Os
principais problemas para considerar a estas entidades coma suxeitos
pasivos do imposto no caso referido, derivanse do primeiro requisito. En
particular, estudidse o caso concreto do exercicio sobrevido dunha
actividade empresarial por unha CMVMC, para colixir que non se realiza o
feito impoiiible do imposto na modalidade de Operacions Societarias.

En relacion ao IVE, sindlase que as comunidades de montes poden ser
suxeitos pasivos do imposto cando efectiian entregas de bens ou prestacions
de servicios vencelladas as actividades forestais que desenrolan. Son estas,
as que con maior frecuencia desempenan estas entidades, podendo facelo
de modo directo ou a través dun convenio suscrito coa Administracion
competente. Neste tltimo caso, FERNANDEZ LOPEZ preoctpase por aclarar
que o suxeito pasivo do imposto continuara a ser a CMVMC, que non deixa

de ser a titular da actividade economica polo feito da celebracion do
referido convenio. Pero 4 marxe destas actividades forestais, € posible a
cesion doutro tipo de aproveitamentos, coma son os derivados de pastos,
explotacions cinexéticas, eodlicas ou lifias de tendido eléctrico, algiins dos
cales, vifieron cobrando unha especial relevancia nos ultimos tempos. O
autor estudia a suxeicion ao imposto de cada unha das actividades citadas,
finalizando o capitulo cunha especial consideracion ao réxime tributario da
constitucion de dereitos de superficie sobre o monte vecifial, ferramenta a
través de cal, vénse desenrolando, precisamente, algunha das actividades
aludidas. Entre outras cuestions, analizase con particular atencion, a
problematica xurdida en torno ao devengo nesta operacion de tracto
sucesivo.

O cuarto e ultimo capitulo trata os MVMC dende a 6ptica dos impostos
municipais. En primeiro lugar, analizase o Imposto sobre Bens Inmobles
(IBI), prestando especial atencion 4 exencion que a normativa reguladora
das Facendas Locais concede aos montes vecifiais por este imposto. A este
respecto, compre resolver o alcance do referido beneficio fiscal, ¢ dicir, se
o mesmo limita os seus efectos ao terreo do monte vecifial, ou si ademais,
esténdeo as construccions levantadas sobre el. O profesor entende que
habera que seguir un criterio teleoloxico para responder a tal interrogante,
tendo en conta a finalidade e o destino das construccions levantadas no
monte vecifial. Ademais, refirese ao caso particular do levantamento no
MVMC de construccions que revistan os rasgos propios de bens inmobles
de caracteristicas especiais, caso no que as referidas construccions si
estarian suxeitas ao imposto.

Continla o capitulo coa andlise de duas figuras que presentan unha
incidencia tremendamente escasa para as colectividades analizadas, a saber,
o Imposto sobre Actividades Econdmicas e o Imposto sobre Vehiculos de
Traccidbn Mecanica, para pasar a analizar dous impostos de caracter
potestativo. Un deles, o Imposto sobre Construccions, Instalaciéns e Obras,
si podera ter relevancia respecto as CMVMC, pois pode darse
perfectamente o caso de que para realizar unha cesion do monte vecifial
para obras, instalacions, explotacions ou servicios que redunden de modo
directo en beneficio da comunidade, sexa menester solicitar a licencia
correspondente de obras ao Concello do termo municipal onde radique o
monte. Neste caso, o autor sinala que naceria o feito imponible do referido
imposto, e estudia cada un dos elementos constitutivos do mesmo. O outro
dos impostos potestativos que se analizan, ¢ o Imposto sobre o Incremento
do Valor dos Terreos de Natureza Urbana , sendo a sua incidencia nos
montes vecifiais moi escasa, debido basicamente a duas razons. Dunha



Recensions 203

banda, o caracter de rasticos, e non urbanos, da maioria dos terreos que se
atopan encravados nos MVMCA, a pesares de que o autor contempla a
posibilidade de recalificacion dos mesmos coma urbanos, nos termos
permitidos pola lexislacion urbanistica, coas consecuencias fiscais que disto
se derivan. Doutra banda, o caracter de inalienable destes montes vecifais,
tendo en conta que unha das causas tipicas que provocan o nacemento da
obrigacion tributaria deste imposto € a transmision da propiedade por
calquera titulo, se ben, sempre ¢ posible a expropiacion forzosa dos
mesmos, suposto no que naceria o feito impofiible do imposto. Este tltimo
capitulo conclue co estudio do Imposto Municipal sobre Gastos Suntuarios,
figura que na actualidade, soamente grava unha das sete modalidades de
feitos impofiibles cos que orixinariamente naceu, a saber, o aproveitamento
dos cotos de caza e pesca. Pero ¢ precisamente esta modalidade a que
interesa dende a perspectiva dos MVMC, dadas as cualidades cinexéticas
dos mesmos, que hoxe en dia, presentan unha gran relevancia.

O profesor FERNANDEZ LOPEZ realizou un magnifico e pormenorizado
estudio de cada unha das figuras tributarias que tefien incidencia nas
CMVMC. Pero o gran interese da obra non se atopa unicamente na
descricion coidadosa dos efectos daquelas figuras nestas agrupacions
vecinais, ferramenta de enorme utilidade, ao botarse realmente en falla
unha monografia que abordase estas colectividades de tipo xermanico
dende a optica tributaria, senén que, tamén, e sobre todo, nas distintas
propostas que o autor realiza para reformar un réxime tributario vixente,
que parece non atender as peculiaridades da realidade social, economica e
xuridica desta forma da propiedade da terra tan especial. O autor ofrece,
deste xeito, unha guia practica de lege ferenda, que se constituira nun
instrumento de gran utilidade, para facer avanzar os traballos das
asociacions profesionais de silvicultores, coma son a Union de Silvicultores
do Sur de Europa e a Asociacion Forestal de Galicia.

M? Cruz BARREIRO CARRIL

